
ԵՂԻՇԵԻ ա ս տ վ ա ծ ա բ ա ն ա կ ա ն  հ ա յ ա ց ք ն ե ր ը

Որպես Եզնիկյան ավանդությունների շա
րունակող, Եղիշեն նույնպես բարձր արժեք է 
տալիս մարդուն: Բանի շնորհիվ ստեղված 
մարդը Արարչի մշտական մտահոգության և 
գուրգուրանքի կենտրոնն է, նրա ողշ փառքի 
և մեծության ժառանգորդը: Ուստի մարդիկ 
ևս, իրենց հերթին, պարտավոր են կատարել 
Հո ր  կամքը. «Ը ստ  կամաց Հ օ ր ն '  և որդիքն 
պարտին լինել, ապա և Հա յրն  ըստ կամաց 
որդւոցն' զպէտս նոցա  կա տ ա րէ»1:

Ս՛եկ է Հա յրը, որ ստեղծողն է ոչ միայն 
մարմնավոր էակների, այլ նա և հոգևորների: 
Եվ բնական է, որ նման մի հզոր Արարիչ 
ււտեղծեր աշխարհը առանց որևէ դժվարու
թյան կամ, ինչպես Եղիշեն է ասում, «ա ռա նց 
ախտից, առանց ց ա տ ց » ! ծներ բոլոր երևե
լիներն ու աներևույթները: Սակայն, ինչպես 
գիտենք, մարդն ապերախտ գտ նվեց ու այդ 
ապերախտության պատճառով ժառանգեց 
մահը: Մութն իշավ մարդու' երբեմնի լուսա
վոր հոգուն: Խ ա վա ր էր շուրշը, ու չկար հույ
սի ու փրկության ոչ մի շող:

Սակայն գիտ ենք մենք  Աստուծո երկայ
նամտությունը, Նրա  ցավը: Դա ցավն է 
ստեղծողի, երբ տեսնում է իր ստեղծած, սի
րած առարկայի կործանումը: Ստեղծագոր
ծության կորուստը թերևս ամենաանդարմա
նելին է մարդու կյանքում: Եթե այդպես է
մարդու պարագային, ապա Աստուծո՞... Եվ 
ինչպես գեղեցիկ ոլ բանաստեղծական ձևով 
գրում է Եղիշեն' «Գ թ ա ցա լ Հա յրն երկնաւոր, 
խոնարհեցաւ յերկնից յերկիր, եգիտ զամե
նեսեան յարիւն յապաժոյժ, ի զոհս մեռելոտի

կռոց պաշտամանն: Առ, լուաց, սրբեաց, զգե
ցոյց զհանդերձն երկնաւոր, և մերձեցոյց 
անդրէն ի նոյն որդեգրութիւնն և ուսոյց զհայ
րենի վարդապետութիւնն»3:

Ի՞նչ չափով մարդը կարող է իր գոհությու
նը հայտնել Աստուծո, ի՞նչ անուն տանք 
Նրա  արարքին, ինչպե՞ս չա փ ենք Նրա  մե- 
ծոգՅյունը: Այս հարցերի պատասխանը խր
տացված մի բա ռ է միայն Եղիշեի մոտ, կարճ 
ու ամփոփ' երկրաչափական աքսիոմայի 
նման. «Անուն Աստուծոյ ո՞ կարէ դնել:
Սուրբն ասելով' այն է ճշմարիտ անուն Աս
տուծոյ»4: Ուրիշ ի՞նչ կերպ կարելի կլինի կո
չել այն էակին, որ «սրտին խորհրդոցն է 
լսող», որը «բա րի գործոցն է հատուցանող»5, 
Որի սիրելու և կատարելու տենչը մղում է 
նրան «ի գութ ողորմութեան»: Սրբություն
պ ետք լինի մեղ' մարդկանց համար Աստուծո 
կամքը, որովհետև մարդը «բա ժա նա կից» 
դարձավ Ն րա  աստվածությանը, դարձավ
Նրա  ժառանգորդն ու որդին: Եվ որպես
շնորհակալանքի նշան, երախտագիտության
չաւի, մարդուն «Այս չափ է բաւական ասել. 
Հա յր  մեր որ յերկինս, սուրբ է անուն Ք ո » 6: 
Որպես մեծ և  հմուտ աստվածաբան Եղիշեն 
լավ է տեսնում Աստուծո բարձրության և
մարդու' ցածրում գտնվելու տարբերությունը: 

Տարբերությամբ նման ահռելիությունը Ն ա 
րեկացուն տարավ դեպի «Մ ա տ եա ն», Ֆրի- 
կին' «Գ ա ն գ ա տ »:  Սակայն բանաստեղծ չէ 
այս դեպքում Եղիշեն, մի այլ տեղ' հայտնի 
անզուգական «Տ ա տ րա կը » այլ' աստվածա-

3 Ն ո ւ յն  տ ե ղ , է ջ  2 0 0 :

4 Ն ո ւ |ն  տ ե ղ . է ջ  2 0 0 :

5 Ն ո ւ յն  տ ե ղ , է ջ  2 0 0 :

8 Ն ո ւ յն  տ ե ղ , է ջ  2 0 1 :



52 Է Ջ Մ Ի Ա Ծ Ի Ն 1 0 3 3

բան, վարդապետ և ուսուցիչ: Ու միանգա
մայն ճիշտ ու արդարացի է (դավանաբանա
կան տեսակետից) նրա հետևյալ մտածումը, 
թե' «Ինքն Աստուած զօրացուցանէ ի համ
բերութիւնն»: Ընդհանրական Եկեղեցու մեծ 
հայրերից մեկը' Որոգինեսը, կարծում էր, որ 
Արարչագործությունից հետո էլ Աստված 
միայնակ չթողեց մարդուն, այլ միշտ Իր նա
խախնամությամբ հետևում էր նրա աճմանն 
ու զարգացմանը' միշտ ներշնչելով նրան 
համբերելու զորությունը: Այնպես որ, այս
ղեպքում ևս Եղիշեն հարազատ է մնում ա- 
րևելյան աստվածաբանության ավանդույթ
ներին:

Եղիշեի աստվածաբանական հայացքների 
մեջ, ինչպես ողջ հայ Ոսկեդարի աստվածա
բանությունում, քրիստոսաբանական ուսմուն
քը գտնվում է արդեն իր հասուն և վերջնա
կան վիճակում, այն վիճակում, որի դիրքերից 
Հայ Եկեղեցին հետագա դարերում կարողա
ցավ խելացի հակահարված հասցնել քաղկե
դոնականությանը: Քրիստոսաբանական ողջ 
ուսմունքը Եղիշեի մոտ խիտ է, ամփոփ և իր 
կառուցվածքային իմաստով' վերջնական ու 
կատարյալ:

Քրիստոս Աստուծո Որդին է, մասնակիցը 
Արարչագործության: Ն ա  պարզ է Իր բնու
թյամբ և մյուս մարմինների նման' զուրկ բա
ղադրությունից (խոսքը վերաբերում է նրա 
աստվածային բնությանը) : Քրիստոսի աստ
վածային բնության հենց պարզ ու անբաղա
դրելի լինելու մեջ է Նրա Սրբության և Աստ
վածության երաշխիքը: Սակայն բնության
այդ պարզությունը բոլորովին չի նսեմացնում 
Բանի (/.ó-(oí) մեծությունն ու բարձրությունը: 
Մարդկային բնության խաթարումից հետո 
Աստուծո Որդին' Հոր ցանկությամբ, Որը չէր 
ցանկանում մարդկության կործանումը, այլ' 
Փրկվելը, կամ ինչպես Եղիշեն կասեր' «որ- 
պէս և կամեցաւ հոգեղէնն հողեղինիս տիպք 
|ինել»7,— դարձավ մարդ ըստ պատկերի' սո
վորեցնելու համար մարդկանց' «առաքինու
թեամբ ձևանալ»8:

Քրիստոսի մարդեղության խորհուրդը մինչ 
այսօր, չնայած աստվածաբանների տված 
բացատրություններին, Սուրբ Երրորդության 
խորհրդի հետ միասին համարվում է քրիս
տոնեական Եկեղեցու մեծագույն ն  անբա
ցատրելի խորհուրդներից մեկը: Աստուծո Որ
դու, Բան-ի մարդկային մարմին առնելը ան- 
թավւանցելի մի գա ղտնիք է մարդկային ւոը- 
եար մտքի համար: Եղիշեի լակոնիկ բացա
տրությունն սքանչելի է. «Ի ն ք ն  իսկ զնորա

(մարդու, Ան. վրդ.) տիպն առնոյր, պոզէս և 
Ինքն գի տ էր»9: Մի՞թե կարելի է ավելի կարճ 
և միաժամանակ գոհացուցիչ ձևով պատաս
խանել, թե ինչ կերպ կարոդ է աստվածու
թյան անձերից ՛ մեկը ստանալ ուզած երևու
մը:

Աստվածային խորհուրդներից մեկն էր, որ 
Քրիստոս մարդեղության խորհրդից հետո 
չկրեց Իր վրա մեղքի կնիքը: Ինչպես մեր 
Պատարագամատույցն է ասում, «ճսւնապար- 
հորդեաց ընդ ամենայն կիրս մարդկային 
կենցաղոյս առանց մ ե ղ ա ց »10: Համաձայն այղ 
տնօրինման էլ Քրիստոս, ըստ Եղիշեի, «ձե- 
վա ցրեց» Իրեն (դրսևորեց, Ան. վրդ.) «ա ն
խախտելի և անքակտելի զորպիսութիւնն, ան
հասանելի և անասելի, միայն հաւատալի և 
յուսա լի»":  Գութն է Քրիստոսի մարդասի
րական գործունեության հիմնական առանց
ք ը : Գութն էլ դարձավ Իր քարոզությունների 
ժամանակ մարդկանց տեղից շարժելու Իր՝ 
գործողությունների հիմնական ուժը: Աշխար
հը, որ գտնվում էր մեղքի կամ, ըստ Եղիշեի, 
«ի խանձարուրի և յօրրա նս», պետք է որ 
փրկվեր և շարունակեր գոյատևել: Դրա միակ 
ճանապարհը Աստուծո գութը շարժելն էր, առ 
Ն ա  «կա րդա լը»: Եվ Քրիստոսի «ազգակ- 
ցւան» խոսելն էլ ուներ իր թաքուն նպատա
կը. առակներով ուսուցանել աներևույթ աստ
վածությունը: Ու թեև նրա աշակերտներից 
շատերը չէին կարող հասկանալ նրան, Ք ր ի ս 
տոս, սակայն, ինչպես Եղիշեն է ասում, 
«կրկնէ և երեքկնէ զնոյն բ ա ն » 12, որպեսզի 
մարդիկ դյուրությամբ ընկալեն Բան-ի զո- 
յտւթյունը. «Ի  վեր հւպեցոյց», ինչպես խոր
իմաստ կերպով նշում է հեղինակը: Եվ թեև 
«Լսէին ի նմանէ զբա նն, ոչ կարէին վաղ
վաղակի ի միտ առնուլ»13, սակայն Քրիստոս' 
«կենդանի հա ցն» բազում անգամներ համ
բերությամբ բացատրում էր նույն բանը, որ
պեսզի մարդիկ «դիւրաւ լուիցեն և հաւա
տովք ընկալցին զԲանին զօրութիւն»14: 

Քրիստոս որպես Բան (/.буос) բարձր է 
Տիեզերքի մեջ եղող ամեն մի արարածից, 
ավելին' Նա  Որդին է Հ ո ր  (Աստուծո) : Նրա 
շնորհիվ է, որ մարդիկ ճանաչեցին Հորը: 
Ն ա  երկնավոր Հ ա ց ն  է, որով «առլցաւ» մար
դը: Եթե ոք ճաշակե այդ Հ ա ց ի ց ' կապրի 
հավիտյան (Բացատրվում է այն քրիստո

9 Ն ո ւ յն  տ եղ , է ջ  2 0 2 :

10 Խ որՒւ|ւդա տ ետ ր Ս րբո յ Պ ա տ ա ր ա գի  ըււտ ծիււի Ա- 

ռ ա ք ե լա կ ա ն  Ս ուրբ Ե կ ե ղ ե ց ւո յ, է ջ  13 : Վ ա ղա յւշա պ ւա ո, 
1880  p .:

11 Ն ո ւ յն  տ եղ , է ջ  2 0 2 :

12 Ն ո ւ յն  տ եղ , է ջ  2 0 3 :

13 Ն ո ւ յն  տ եղ , է ջ  2 0 3 :

ս  Ն ո ւ յն  տ ե ղ , է ջ  2 0 3 :

նեական դավանությունը, թե Քրիստոսին ըն
դունելու, խոստովանելու պայմանով միայն 
մարդ կարոդ է փրկության հասնել) :

Եղիշեի մոտ Քրիստոս Ինքը Իր իսկ մա- 
ւփն խոսող արքայությունն է: Ն ա , որ եկավ, 
դալու է երկրորդ անգամ:

Քրիստոսի ուսմունքի, վարդապետության 
մեծությունը, ըստ Եղիշեի, այն է, որ Փրկիչը 
ամրացրեց եղբայրության Ա խաղաղության 
հիմքերն աշխարհի վրա, քա նի որ' «զաշա
կերտսն որդիս ասաց, և զծառայս տէրս արա
րեալ, li զմահկանացուս յանմահութիւն հրա- 
փ ր եա լ»15, ինչպես նա և սովորեցրեց' «Ի  հա
տուցմունս իւրաքանչիւր իշխանութեան, որ- 
չւաի և զ քեզ  կարասցես վիճա կեցուցա նել»16: 

Քրիստոսով է փրկությունը, Քրիստոսի մեջ 
է հավիտենական կյանքը' այս է մեծ վար
դապետի քրիստոսաբանական ուսմունքի ան
ա ճելի  գսւղավւարը:

Սուրբ Երրորդու|Ժ]ան վարդապետությունը 
Եղիշեի մոտ զարգա ցա ծ վիճակում է: Սուրբ 
Երրորդության երեք անձերի գործողություն
ների սահմանները ճշտված են: Հստ ա կ ձևով 
են ներկայացված նրա նց փոխհարաբերու- 
թւունները:

Այսպես, Հա յրը աշխարհի Արարիչն է' ա- 
րարչությամբ: Ն ա  հանդիսանում է նաև Որ- 
դեգրոդը մարդու: Արարիչը նույնն է (Իր 
աստվածությամբ) Արքայի հետ' «Որ և 
ե կ ն » 17: Նույնն է Հո ր  և Քրիստոսի (Արքայի) 
արքայությունը: Հա յրը մեր Աստվածն է Իր 
բնությամբ և աստվածության Իր շնորհով: 
Ն ա  Աստվածն է բոլորի: Աստված մտադիր 
չէ  տանել մարդուն վւորձության, այլ' վւրկել 
փորձությունից ու մահվանից: Ամենամեծ
գրավականը Նրա  սիրելի Որդու' հանուն 
մարդու մահվան մատնվելն է (Աստուծո 
կամքով ու ցանկությամբ) :

Որդին, Որով մարդկությանը շնորհվում է 
ամեն մի բա րիք' Փրկիչն է աշխարհի: Նրա  
կողմից մարդկությանը մեծ պատիվ է տրված, 
քա նզի ' «է ր  արքայ, և եղև քո ե ղ բ ա յր »18: Ու- 
րիշ էլ ի՞նչ առավել մեծ պ արգև կարելի է 
ստանալ:

Քրիստոսի' մարդու հետ եղբայրանալու 
խորհուրդը (մարդեղություն և վւրկագործու- 
թյուն) Եղիշեի մոտ ավելի է, քա ն «զառաջին 
ա րա րչութեա նն*19:

Փոփոխական է Հա յր  ու Որդու հարաբե
րությունը: Կար Հա յրը, սակայն ադամական 
մեղքից հետո' հրաժարվեց աշխարհից ու

13 Ն ո ւ յն  տ ե ղ , է շ  2 0 2

16 Ն ո ւ յն  տ ե ղ , է ջ  2 0 2

17 Ն ո ւ յն  տ ե ղ . է շ  2 0 2

18 Ն ո ւ յն  տ ե ղ , է շ  201

19 Ն ո ւ յն  տ ե ղ , է շ  201

«բարձաւ ի նմանէ հայրութիւնն»20: Ապա հայ
րության հոգսը Իր վրա վերցրեց Որդին և 
գնա ց նույն (Հոր) ճանապարհով: «Այսպէս 
փոխանորդութեամբ վախճանելոց է աշխար- 
հըս»21:

Ինչպես տեսնում ենք, աստվածության եր
կու անձերի' Հո ր  և Որդու անսկզբնելիու- 
թյան և տիեզերքի կառավարման մեջ ներ
դաշնակության (երկու կողմից) գաղափարը 
խորապես և ճիշտ կերպով տեղ է գտել Եղի
շեի աստվածաբանության մեջ, այն ժամա
նակ, երբ Արևմուտքը դեռ նոր էր դուռ բա
ցում Սուրբ Երրորդության անձերի վերա բեր
յալ սուր վիճաբանությունների:

Որպես քրիստոնեության ջատագով, Եղի
շեն մեծ կարևորություն է տալիս հավատքին 
մարդու կյանքում: Սակայն, ինչպես և Եզնի- 
կը, Եղիշեն համակարծիք է Հա կոբոսի այն 
մտքին, թե' «Հա ւա տ ք առանց գործոց դա
տարկ են» (Հակ. Բ 2 1 ) :  Հ ա վա տ քը պետք է 
օգնի մարդուն, հուսադրի նրա ն: Հա վա տ քով 
է, որ սպասում ենք Քրիստոսի երկրորդ գա 
լուստին, սակայն' «Ը ստ  աղօթից մերոց և 
զործք  մեր երևեսցին ստուգութեամբ»22: Հ ա 
վատքը Եղիշեի մոտ նմանվում է այն սյու
ներին, որոնց վրա հաստատվում է շինու
թյունը (խորհրդաբար' Եկեղեցին) : Իսկ գո՞ր
ծը: Ինչքանո՜վ է այն կարևոր:

Դրա պատասխանը Եկեղեցու սրբերի և 
նահատակների կյանքի մեջ է, երբ նրա նք 
իրենց սուրբ կյանքով ու Քրիստոսին հավա
տարմորեն ծառայելու անկոտրում մղումով 
ցույց տվեցին քաջության բազում օրինակ
ներ' արժանանալով հավիտենական արքա
յության. «Ցա ռա ջինսն հայեցարուք և քաջա- 
լերեցարուք: Ոչ զչարչարանսն միայն բաւա
կան հսւմարեցան անձանց ի հաւատս, այլ և 
զմեռանելն քա ն զապրելն: Ի նահատակա
դիրն հայեցան և կա տ ա րեցա ն»23:

Նույնպես և սուրբ մարգարեները կամ, 
ինչպես ինքն է ասում' «Ս՜արք և ստնտուք, 
դայեակք և սն ուցիչք»24, որոնք շարունակո
ղը հանդիսացան Օրենքի: Եվ չնայած, որ 
նրա ն ք չունեին ուսուցիչներ կամ վարդա
պետներ, սակայն կարողացան «բա նիւք» 
խոսել և «գո ր ծո վ »  կատարել:

Եղիշեն գտնում է, որ ճշմարիտ քրիստոն
յան հետևողը պ ետ ք է հանդիււանա լքարգա- 
րեական ուսուցումների: Ու թեև մարդը ա- 
պերախտ գտ նվեց ու անհնազանդ, այն աս
տիճան, որ նրանից «ձա նձրա ցա ն» նույնիսկ

20 Ն ո ւ յն  տ ե ղ , է շ  199

21 Ն ո ւ յն  տ ե ղ , է շ  199

22 Ն ո ւ յն  տ ե ղ , է շ  201

23 Ն ո ւ յն  տ ե ղ , է շ  2 0 2  

2,1 Ն ա յն  տ ե ղ , է շ  2 0 0

մարգարեները, այնուամենայնիվ' Քրիստոսով 
մարդը բարձրացավ պատվո աստիճանի Աս
տուծո մոտ, այնքան, որ Աստծուն կարողա
ցավ Հայր կոչել: Տիեզերքում եղող ոչ մի 
բանական էակ (որ են հրեշտակները) չունի 
այս իշխանությունը, «թեպէտ և հզօրք են և 
հոգևորք»25, սակայն սպասավորներն են Աս
տուծո ու ոչ թե որդիները:

Հրեշտակների պարտականությունը, ըստ 
դավանաբանության տեսության, Աստծուն 
փառավորելն է: Նույնն է նա և Եղիշեի մոտ. 
«վ ե րի ն  զօրքն ամենեւին կամաց նորա սպա- 
ււեն սիրով, լծեալ կան ի միաբանութեան' 
փառաւորելով զԱստուած, և յահագին փա
ռաց նորա ծածկեն զոտս և զերեսս, զի յին- 
քեանս սիրեսցեն զԱստուած: Փոխանակ ա- 
չ օ ք  տեսանելոյ, զսէրն բաւական համարին 
յանձինս»28:

Այլ է նրա վերաբերմունքը չաստվածների 
նկատմամբ: Հեթանոսական կուռքերի գոյու
թյունը Եղիշեի մոտ տարակարծության տե
ղիք չի տալիս, որովհետև «չիցեն իսկ, և ոչ 
այլ լինելոց ե ն »27: Տարբեր են նրա նք «ոմն 
գող, ոմն' սպանանող, ոմն' շուն և ամենե
քեա ն' իւրաքանչիւր ախտիւքն չարչարա
ն ա ց »28:

Հեթանոսները կամ այն կռապաշտները, որ 
այդ չաստվածներին են պաշտում, Եղիշեի 
մոտ «ո չ  են ճշմարիտ որդիք Աստուծոյ»29: 
Որպես հմուտ աստվածաբան և քրիստոնյա, 
Եղիշեն ոչ միայն չի ժխտում, այլ նա և միմ-

25 ն ույն  տեղ, էշ 2 0 1
26 Ն ո ւ յն  տ եղ , է ջ  2 0 3

27 Ն ո ւ յն  տ եղ , է ջ  2 0 0

28 Ն ո ւ յն  տ եղ , է ջ  2 0 0

29 Ն ո ւ յն  տ ե ղ , է ջ  2 0 0 :

յանց է կապում Հ ի ն  և Նոր Կտակարանները: 
Ն ր ա  համար աշխարհի ստեղծումից մինչև 

այժմ ել (5-րդ դար) Աստված նախախնա
մողն է աշխարհի: Նրա  այն մեշբերումը, թե' 
«Ծ ա գեսցէ  աստղն Յակոբայ և յարիցէ այր 
յԻսրայելէ, և հասցէ և սատակեսցէ զզօրու
թիւնս Ամսւղեկայ»30 և նրա հետ' «Աստղն 
ծագեաց, և այրն յարեաւ, եհար սատակեաց 
զսատանայ, որ էր զօրութիւն հեթանոսաց»31; 
նախադասության հասեմատումը լավագույն 
վկայությունն է վերը նշված մեր մտքի: 

Եղիշեն մի տեղ ուղղակի հայտարարում է 
այս մասին' ասելով. «Այս կամք Աստուծոյ 
էին ի սկզբա նէ և կատարեցան ի գալստեան 
Տեառն մերոյ Յիսուսի Ք րիստ ոսի»32:

Սակայն նախախնամությանը մեծ տեղ տա
լով հանդերձ, նա Օգոստինոսի նման չի մեր
ժում բնա վ մարդու ազատ կամքը, մարդու 
արարքները դրանով պայմանավորելը: Ա-
զատ կամքը Եղիշեի մոտ մեծ դեր է խաղում 
հավատացյալի կյանքում: Ն ա  հաստատում է, 
որ թեև Աստված կարող է մարդուն միան
գամից սրբացնել կամ, ինչպես ասում է' 
«երկնաւորս առնել»33, սակայն «զաղօթսն ի 
մեր կամս ընկենու, զի մեք երկրաւորքս' մե
զէն կարեմք լինել երկնաւորք»31:

Այլ խոսքով' փրկության ճանապարհի վրա 
կանգնելը կամ նրանից շեղվելը իր իսկ' հա
վատացյալի ձեռքում է:

Ա ՆԱՆԻԱ ՎԱՐԴԱ ՊԵՏ ԱՐԱԲԱՋՅԱՆ

30 Ն ո ւ յն  տ ե ղ , է ջ  201

31 Ն ո ւ յն  տ ե ղ , է ջ  201

32 Ն ո ւ յն  տ ե ղ , է շ  201

33 Ն ո ւ յն  տ ե ղ , է ջ  2 0 2

34 Ն ո ւ յն  տ ե ղ , է ջ  2 0 2


